
   Улăхра, варсенче ирĕн-каçăн

Илтейместĕн текех карăша,

Пахчара кайăксем юрламаççĕ, —

Васкасах ăсанаççĕ ăшша.

Çулçăсем çĕр çине тăкăнаççĕ, —

Çил сапать вĕсене тăтăшах...



Пĕлĕтсем таçталла тек шăваççĕ,

Час-часах сивĕ çумăр лӳшкет.

Хăшĕсем кӳренуллĕн калаççĕ:

«Кун пек чух ĕçлес кăмăл пĕтет».

Савнă тусăм, сана ман халь-хаççăн

Çакăн пек хуравлассăм килет:



Сан чунна хупласассăн салхулăх,

Уçăлма тух ем-ешĕл хире.

Мучисем те курман тырă-пулă

Кĕр калчи парнелесшĕн пире.

Хăвах калăн:

— Кичемлĕх, ан çулăх,

Савăк юрă янраттăр чĕре!

  